
ҚАЗАҚСТАННЫҢ  ШАҒЫН  ЖӘНЕ  оРТА  БИЗНЕСІ
ДАМУЫНЫҢ  ТИІМДІЛІГІН  БАҒАЛАУ  ӘДІСТЕМЕСІ

Аңдатпа
Мақаланың	мақсаты	еліміздегі	шағын	және	орта	бизнестің	дамуы	және	оны	мемлекет	тарапынан	қолдауы	

бойынша	 бүгінгі	 таңда	 өзекті	 болып	 табылатын	 тақырыптарын	 ашу.	Аталған	мақалада,	шағын	және	 орта	
биз	нес	 салаларына	байланысты	талдау	жұмыстары	жүргізіліп,	 әдістемелік	нұсқаулықтардың	бірнеше	 түрі	
берілді.	Бірнеше	авторлардың	әлеуметтік	бизнеске	қатысты	айтылған	анықтамалары	мен	тұжырымдамалары	
ұсынып,	шетелдік	 тәжірибеде	қолданылатын	бизнес	 түрлері	де	көрсетілді.	 Зерттеудің	мақсаты	тақырыпқа	
сәйкес	 шағын	 және	 орта	 бизнестің	 дамуына	 және	 оның	 тиімді	 қызмет	 етуіне	 байланысты	 ғалымдардың	
зерттеулері	мен	авторлық	ұсыныстарын	айту	және	жүргізілген	талдау	мен	зерттеу	нәтижелерін	ұсыну.	Кө-
бі	несе,	 аймақтық	 өңірлерде	 бизнестің	 дамуы	 ақсаңдап	жатады.	Оны	 дамытуға	 мемлекет	 тарапынан	және	
жергілікті	билік	тарапынан	ақпараттандыру	мәселелерін	шешу	қажет	болып	жатады.	Сол	себепті,	берілген	
әдістемелік	нұсқаулық	және	бірнеше	ұсынылған	шешімдер,	назарға	 алынады	деген	ойдамыз.	Қазақстанда	
ақ	параттандыру	базасын	дамытып,	шағын	және	орта	бизнеске	қатысты	болатын	әртүрлі	бағдарламалар	мен	
заңнанамаларға	деген	қолжетімділік	арта	түседі	деген	ойдамыз.	Қазақстандағы	шағын	және	орта	бизнестің	
дамуына	мемлекет	тарапынан	берілетін	көмек,	қолдауларды	да	зерттей	отырып,	бірнеше	талдау	нәтижелері	
ұсынылды.	Шағын	және	орта	бизнесті	мемлекеттік	қолдаудың	тиімділігін	бағалау	бөлінген	қаражаттың	эко-
номикалық	 тиімділігінің	 көрсеткіштері	 бойынша	 жүргізіледі.	 Әлеуметтік	 тиімділік	 көрсеткішінің	 артуы	
Қазақстандағы	мемлекеттік	қолдау	бағдарламаларына	деген	шағын	және	орта	бизнестің	қызығушылығы	мен	
тартылуын	көрсетеді.

Тірек сөздер:	 кәсіпкерлік,	 бизнес,	 әдістемелік	 нұсқаулық,	 мемлекеттік	 бағдарламалар,	 индекс,	
ақпараттық	база,	модель.

кіріспе

Шағын	 және	 орта	 бизнестің	 (ШОБ)	 тиімді	 жұмысы	 бүгінгі	 таңдағы	 өзекті	 мін-
деттерінің	 біріп	 болып	 табылады.	Өйткені,	 аймақтық	 әлеуметтік-экономикалық	жүйелердегі	
цифрлық	 экономиканың	жаңа	 технологиялық	 құрылымы	мен	 дамуы	жағдайында	 Қазақстан	
экономикасының	аталмыш	секторының	жұмыс	істеуі	өңірдің	ресурстық,	инновациялық	әлеуе-
тін	жандандыруға,	жергілікті	нарықтарды	дамыту	мен	қанықтыруға,	халықтың	жұмыспен	қам-
тылуын,	бюджет	қаражатының	толықтырылуын	және	өңірлік	жұмыс	күшінің	молаюын	қам-
тамасыз	етуге	қабілетті.	

Әдебитеке шолу

Паретоның	пікірінше,	 тиімділік	 ұғымы	қазіргі	 экономикалық	 ғылымның	орталық	 тұжы-
рымдамаларының	бірі	болып	табылады.	Осы	тұжырымдаманың	негізінде	әл-ауқат	теоремала-

ры	 құралды.	 Соған	 сәйкес,	 Парето-тиімділігіне	 жетілдірілген	 бәсекелестік	 жағдайында	 да,	
жалпы	бәсекелестік	тепе-теңдік	жағдайында	да,	тауарларды	бұрмаламай	қайта	бөлу	жағдайын-
да	да	қол	жеткізу	керек	деп	тұжырымдаған	[1].

Ағылшындық	Калдор	мен	Хикс	 тиімділікті	 анықтаудың	 балама	 тәсілін	 –	 яғни,	 өтемақы	
принципін	 ұсынды	 (Калдор-Хикс	 критерийлері).	 Оған	 сәйкес,	 кез	 келген	 экономикалық	
өзгерістер,	егер	пайда	алушылар	гипотетикалық	түрде	шығынның	орнын	толтыра	алатын	және	
әлі	де	ұтыста	қалатын	жағдайда	ғана	тиімділікті	арттыру	ретінде	қарастырылуы	тиіс	[2].

Қазіргі	таңда	шағын	және	орта	кәсіпорындардың	қызмет	етуінің	тиімділігінің	ең	көп	та-
ралған	 критерийлері	 –	 бұл	 әлеуметтік	міндеттер	 кешенін	шешуге	мүмкіндік	 беретін	жұмыс	
орындарының	өсуі	және	бюджетке	түсетін	түсімдер	болып	табылады	[3].	Бірқатар	авторлардың	
пікірінше,	шағын	және	орта	бизнестің	тиімділігін	талдау	мен	бағалаудың	негізгі	міндеті	–	бұл	
пайданы	 ұлғайтудың	 неұрлым	 маңызды	 бағыттарын	 анықтау	 мақсатында	шағын	 және	 орта	
кәсіпорындардың	 қаржылық-шаруашылық	 қызметінің	 әртүрлі	 тараптарының	 тиімділігін	
бағалау	болып	табылады	[4].

Ал,	Ионова	А.Ф.	болса,	ұйымның	экономикалық	тиімділігі	салыстырмалы	көрсеткіштер-
мен,	ұйымның	кірістілігі	немесе	табыс	табулығы	(пайда	табу)	көрсеткіштерінің	жүйесімен	си-
пат	талады	деп	санайды	[5].

Мещеряков	С.Г.	шағын	және	орта	бизнестің	жұмыс	 істеу	тиімділігінің	неғұрлым	жалпы	
тұжырымдамасын	 қарастырған	 және	 оны	 экономикалық	 тиімділік	 пен	 аванстық	 шығындар	
немесе	 экономикалық	 тиімділік	 пен	 ағымдағы	 шығындардың	 ара-қатынасын	 білдіретін	 са-
лыстырмалы	шама	ретінде	анықтаған.	Бұл	жағдайда	аванстық	шығындар	осы	немесе	өзге	де	
өндіріс	қондырғыларының	әр	кезеңде	қандай	болғанын	көрсетеді.	

Э.	Хелферттің	пікірінше,	шағын	және	орта	бизнестің	тиімділігін	талдау	және	бағалау	үшін	
оның	қаржылық	және	экономикалық	нәтижелерін	кешенді	түрде	бағалау	қажет:	яғни,	менеджер,	
меншік	иесі	немесе	несие	беруші	тұрғысынан	қарағанда	[6].	

Негізгі ережелер

Қазіргі	 таңда	 Қазақстанның	 экономикасында	 әлеуметтік	 бизнес	 ұғымы	 белсенді	 қалып-
таса	бастады.	Шет	елдердің	тәжірибесіне	сәйкес	бизнес	құрылымдар	мен	әлеуметтік	саланың	
өзара	іс-қимылы	нәтижесінде	бұл	қызмет	–	әлеуметтік	бизнес	деп	аталады	[7].	Стратегиялық	
бастамалар	агенттігінің	мәліметінше,	Қазақстанда	әлеуметтік	бизнес	енді	ғана	дамып	келе	жа-
тыр.	Шет	елдерде	барлық	компаниялардың	төрттен	бір	бөлігі	әлеуметтік	бизнеспен	айналысады.	

Жақын	 арада	 әлеуметтік	 бизнестің	 өсу	 үрдісі	 Қазақстанда	 да	 байқалады	 деп	 болжауда.	
Өйткені,	ол	Қазақстанның	стратегиялық	дамуының	басым	бағыты	болып	табылады	және	эко-
номиканы	құрылымдық	қайта	құруға	және	қоғамның	әлеуметтік	мәселелерін	шешуге	ықпал	
ете	алады.	Әлеуметтік	бизнес	халық	арасында	кәсіпкерлің	оң	имиджін	қалыптастыруға,	бірлес-
кен	қызметті	және	азаматтық	қоғамның	белсенді	ұстанымын	ынталандыруға	мүмкіндік	бере	
алады	[8].

Материалдар мен әдістер

Осыған	 байланысты,	 біз	 шағын	 және	 орта	 бизнестің	 жұмыс	 істеу	 моделін	 ұсынамыз.	
Оның	 ерекшелігі,	 құрылымдық-динамикалық	 қызметі	 болып	 табылатын	 оның	 әлеуметтік-
экономикалық	даму	процестерін	бастайтын,	аймақтың	ішкі	жүйесі	ретінде	шағын	және	орта	
бизнестің	қызметі	болады	(1-сурет,	б.	107).	

Біздің	ойымызша,	бұл	модельді	қолдану	басшылыққа	аймақтың	әлеуметтік-экономикалық	
жүйесіндегі	 шағын	 және	 орта	 бизнестің	 құрылымдық-динамикалық	 қызметтерін	 ескеруге	
және	 басқарушылық	 шешімдер	 қабылдауға	 және	 оны	 жақын	 болашақта	 дамыту	 стратегия-
сын	жасауға	негізделген	тәсілге	мүмкіндік	береді.	

Сурет	1	–	Қызметтің	басым	түрлерін	(драйвер)	анықтау	моделі

Ескертпе	–	Дереккөз	негізінде	автормен	құрастырылған.

Сонымен,	ҚР-да	(немесе	өңірлерде)	ШОБ-тың	даму	деңгейін	жан-жақты	сипаттайтын	көр	-
сеткіштер	тобын	әзірлеу	үшін	біз	осы	көрсеткіштердің	ресурстық-шығынды	тәсілін	және	Иши-
каваның	себеп-салдарлық	диаграммасын	қолдана	отырып,	белсенді	ШОБ	субъектілерінің	саны,	
тіркелген	ШОБ	субъектілерінің	саны,	ҚР	халқының	саны,	шағын	және	орта	бизнесте	жұмыс	
істейтіндердің	саны,	ҚР-да	жұмыс	істейтіндердің	жалпы	саны,	ШОБ-тегі	өнеркәсіптік	өнімнің	
көлемі,	ШОБ	ауыл	шаруашылығы	өнімінің	көлемі,	ШОБ	өнімдері	мен	қызметтерінің	жалпы	
шығарылымы,	 ШОК	 субъектілері	 алған	 пайданың	 (шығынның)	 көлемі,	 Қазақстан	 Респуб-
ликасының	ЖІӨ,	ҒЗТКЖ-ны	жүзеге	асыратын	кәсіпкерлік	сектор	ұйымдарының	(кәсіпорын-
дарының)	санын	анықтадық	[9].	Олардың	ішінде	туынды	көрсеткіштердің	келесідей	жолдары	
қосымша	әзірленді:

 � жұмыс	істеп	тұрған	ШОБ	кәсіпорындарының	үлес	салмағы;
 � 1000	тұрғынға	шаққанда	жұмыс	істеп	тұрған	ШОБ	саны;
 � жұмыспен	қамтылғандардың	жалпы	санындағы	ШОБ	қызметкерлерінің	үлес	салмағы;
 � Республикадағы	ЖІӨ-дегі	ШОБ	субъектілері	өнімінің	үлесі;
 � ШОБ	 субъектілері	 өндірген	 өнім	 көлеміндегі	 басым	 бағыттардың	 (өнеркәсіп,	 ауыл 

											шаруашылығы)	үлесі;
 � ШОБ-та	жұмыс	істейтін	бір	адамға	өнім	өндіру;
 � ШОБ	субъектілері	қызметінің	пайдалылығы	(залал	алып	келуі);
 � ШОБ	субъектілері	қызметінің	инновациялылығы	(2-сурет,	б.	108).

Басқару субъектілері – ҚР-ның мемелкеттік басқару органдары 

Мақсаты: Қазақстан Республикасы субъектілерінің теңгерімді əлеуметтік-
экономикалық дамуын қамтамасыз ету. 

Міндеттері: 
- бəсекелестік артықшылықтары негізінде экономикалық өсудің жаңа 

орталықтарын құру арқылы экономикалық дамуды ынталандыру; 
- аймақтық даму басымдықтарын жəне ресурстық шектеулерді, оның ішінде 

демографиялық шектеулерді ескере отырып, мемлекеттің инфрақұрылымдық 
инвестицияларын жəн бизнестің инвестициялық стратегияларын үйлестіру; 

- халықтың өмір сүру сапасын арттыру. 

Аймақтағы 
кəсіпкерлерді 
біріктіру 

Аймақтағы экономикалық 
қызметінің басым бағыттарын 
айқындау 

Əртүрлі қоғамдық 
құрылымдар, бизнес-
қауымдастықтар 

Аймақтың кəсіпкерлік 
климатын қамтамасыз 
ету 

Басымдылығы жоғары қызметтің басым 
түрлері бойынша шағын жəне орта бизнесті 
қолдаудың бағдарламасын əзірлеу 

- Қаржылық қолдау 
- Мүліктік қолдау 
- Салық саясаты 
- Ақпараттық 

қамтамасыз етілу 
- Кадрлық 

қамтамасыз етілу 
- Кəсіпкерлік 

мəдениеті 

Ауыл шаруашылығында 

Құрылыста 

Өндірісте  

Экономикалық қызметтің 
басқа да түрлерінде 

Шағын жəне 
орта 
бизнестің 
жұмыс істеу 
тиімділігін 
бағалау 

Сурет	2	–	ШОБ	тиімділігін	кешенді	бағалауға	арналған	
Ишикаваның	себеп-салдарлық	диаграммасы

Ескертпе	–	Дереккөз	негізінде	автормен	құрастырылған.

Суреттен	 көріп	 тұрғанымыздай,	 туынды	 көрсеткіштер	 себептік	 критерийлердің	 нәтиже-
сі	болып	табылады	және	тиісті	формулаларға	сәйкес	есептелді.	ШОБ-ты	кешенді	бағалаудың	
ұсынылып	отырған	компоненттері	әлеуметтік	жағынан	да,	қаржы-экономикалық	жағынан	да	
осы	сектордың	шаруашылық	жүргізуші	субъектілері	қызметінің	тиімділігін	жан-жақты	сипат-
тайды.	

Алгоритмнің	келесі	маңызды	кезеңі	–	бұл	әртүрлі	бағаларды	бір	модельге	біріктіру	болып	
та	былады.	 Жоғарыда	 әзірленген	 тиісті	 модельдермен	 туынды	 критерийлер	 тобын,	 берілген	
фор	мула	бойынша	жалпы	өлшем	бірлігі	бар	І1-І8	индекстеріне	аударамыз:

І	і	=	(Xi	–	Xmin)	/	(Xmax	–	Xmin),	 (1)

мұндағы:	і	–	реттегі	І	і	–	индексі;
Xi	–	сәйкесінше	і	–	реттегі	өлшемдер;
Хmin,	Xmax	–	туынды	көрсеткіштердің	минималды	және	максималды	шекаралары.
Көрсеткіштердің	 минималды	 және	 максималды	 шекаралары	 5	 критерий	 үшін	 (0;100)	

шегінде	көрсетілген:	Х1,	Х3,	Х4,	Х5,	Х8.	Яғни	бұл,	100%-дық	көлемде	берілетін	бір	нәрсенің	
үлес	салмағын	сипаттайды.	Тиісті	өлшемдері	бар	Х2,	Х6,	Х7	критерийлері	үшін	және	мак	си-
малды	және	минималды	шектері	белгіленбеген	стандарттар	қарастырылатын	іріктеме	бойын-
ша	анықталған	(1-кесте).

Кесте	1	–	Шағын	және	орта	бизнес	дамуының	минималды	және	максималды	шекарасын	есептеу	
индексының	жиынтық	кестесі

№ Көрсеткіш Белгісі Min Max
1 Тіркелгендер	қатарындағы	ШОБ-тың	белсенді	субъектілерінің	үлес	

салмағы,	%-бен
Х1 0 100

2 Халықтың	1000	тұрғынына	шаққандағы	жұмыс	істеп	тұрған	ШОБ	
субъектілерінің	саны,	бірлік

Х2 Х2	
min

Х2	
max

3 Жұмыспен	қамтылғандардың	жалпы	санындағы	ШОК-та	жұмыспен	
қамтылғандардың	үлес	салмағы,	%-бен

Х3 0 100

4 ҚР-ның	ЖІӨ-дегі	ШОБ	субъектілері	өндіретін	өнімінің	үлесі,	%-бен Х4 0 100
5 ШОК-тың	басым	бағыттарының	үлесі,	%-бен Х5 0 100
6 ШОБ-те	жұмыс	істейтін	1	жұмысшының	өнімді	өндіруі,	мың	тг/адам Х6 Х6	

min
Х6	
max

7 1	жұмысшыға	шаққандағы	ШОБ	табыстылығы	(шығыны),	мың	тг Х7 Х7	
min

Х7	
max

8 ШОБ	субъектілерінің	қызметінің	инновациялылығы Х8 0 100
Ескертпе	–	Дереккөз	негізінде	автормен	құрастырылған.

Алгоритмнің	үшінші	кезеңінде	көзделген	өңірде	ШОБ-ты	дамытудың	кешенді	(Ііа)	қалып-
тастыру	әдістемесін	таңдау	үшін,	біз	орташа	арифмтикалық,	орташа	геометриялық	және	орташа	
гармоникалық	есептеу	әдісі	бойынша	модельдің	бірнеше	нұсқаларын	талдадық.

Аймақтағы	шағын	және	орта	бизнестің	даму	деңгейін	бағалау	үшін	интегралды	көрсеткіш-
тің	критериалды	шекараларының	келесі	шкаласын	ұсынамыз	(қолданылатын	көрсеткіштердің	
орташа	геометриялық	мәні	ретінде	есептелген).

Кесте	2	–	Интегралдық	көрсеткіштің	ұсынылатын	шекараларының	шкаласы	«өңірдегі	шағын	
және	орта	бизнестің	даму	деңгейі»

Өңірдегі	шағын	және	орта	бизнестің	
әлеуметтік-экономикалық	дамуының	
интегралдық	көрсеткішінің	деңгейі

Өңірдегі	шағын	және	орта	бизнестің	әлеуметтік-	
экономикалық	даму	деңгейінің	интегралдық	
көрсеткішінің	критериалдық	шекаралары

Балл	саны

Жоғары 1,05	және	одан	жоғары 1
Орташа 1,00–1,04 0,75
Төмен 0,7–0,99 0,5
Сыни 0,69	және	одан	төмен 0,25
Ескертпе	–	Дереккөз	негізінде	автормен	құрастырылған.

Критериалды	шекаралар	шкаласын	негізге	ала	отырып,	көрсеткіштердің	орташа	өсу	қар-
қыны	–	105%	және	одан	жоғары	болған	жағдайда	шағын	және	орта	бизнестің	даму	деңгейі	
жоғары	болатынын	айтып	өтуге	болады.

Біз	 аймақтағы	шағын	 және	 орта	 бизнестің	 әлеуметтік-экономикалық	 тиімділік	 деңгейін	
бағалауды	жалпылау	мақсатында	критериалды	шекара	шкаласына	сәйкес	баллдардағы	нәтижелі	
көрсеткіштердің	 орташа	 геометриялық	 көрсеткіші	 ретінде	 есептелетін	 (Иэрп)	 «аймақтағы	
шағын	және	орта	бизнестің	даму	деңгейі»	атты	интегралды	көрсеткішін	енгізуді	ұсындық:

мұндағы	Иэрп	–	«аймақтағы	шағын	және	орта	бизнестің	даму	деңгейі»	интегралды	көр	сеткіші;
Иэр	–	өзгерістің	орташа	геометриялық	қарқыны	ретінде	есептелетін	нәтижелі	көрсеткіш;
Тр1...n	–	өңірдегі	шағын	және	орта	бизнестің	жай-күйі	мен	дамуын	сипаттайтын	

көрсеткіштерге	1....	n	өзгерістердің	орташа	қарқыны.	
Шағын	және	орта	бизнесті	мемлекеттік	қолдаудың	тиімділігін	бағалау	бөлінген	қаражат-

тың	экономикалық	тиімділігінің	көрсеткіштері	бойынша	жүргізіледі.
Мемлекеттік	 қаржыландырудың	 экономикалық	 тиімділігі	 келесідей	 формула	 бойынша	

есеп	телетін	әсерді	көрсетеді:

Ээ	=	Р/МЕМЛ.,

мұнда	Ээ	–	мемлекеттік	қолдаудың	экономикалық	тиімділігі;
Р	–	шағын	және	орта	бизнесті	мемлекеттік	қаржыландырудың	орындалуынан	экономикалық	

нәтиже;
МЕМЛ.	–	шағын	және	орта	бизнесті	мемлекеттік	қолдау	бағдарламалары	шеңберінде	бө-

лін	ген	мемлекеттік	қаражат	көлемі.
Шағын	және	орта	бизнесті	мемлекеттік	қолдаудың	экономикалық	тиімділігін	бағалау	ке-

зінде	келесідей	нәтижелі	көрсеткіштерді	қолданамыз:
ЭЭ	>	1	–	мемлекеттік	қаржыландыру	тиімді	болып	табылады;
ЭЭ	<	1	–	мемлекеттік	қаржыландыру	тиімді	болып	табылмайды.	

Шағын	 және	 орта	 бизнесті	 мемлекеттік	 қолдаудың	 әлеуметтік	 тиімділігі	 экономиканың	
осы	секторының	мемлекеттік	қолдау	бағдарламаларына	әлеуметтік	белсенділігінің	көрінісінде	
көрінеді.

Мемлекеттік	қаржыландырудың	әлеуметтік	тиімділігін	есептеу	келесідей	формула	бойын-
ша	есептеледі:

ЭС	=	(МБn	/МБ)×100%,

мұнда	ЭС	–	аймақтағы	шағын	бизнесті	мемлекеттік	қолдаудың	әлеуметтік	тиімділігі;
МБn	–	мемлекеттік	қолдау	алушылардың	саны,	бірл.;	
МБ	–	өңірдегі	шағын	кәсіпорындардың	саны,	бірл.
Әлеуметтік	тиімділік	көрсеткішін	арттыру	нәтижесі	Қазақстандағы	қолдау	бағдарлама	ла-

рына	шағын	және	орта	бизнестің	қызығушылығын	көрсетеді.
Шағын	және	орта	бизнес	белгілі	бір	секторларда	жұмыс	істейді,	кез-келген	басқа	шарттарды	

орындамай,	автоматты	түрде	қалаған	секторда	жұмыс	істеуге	құқылы	[10].	ШОБ	жұмыс	істей-
тін	білікті	қызмет	түрлерінің	тізімі	өте	үлкен.	Олар:	ауыл	шаруашылығы,	азық-түлік	өндірісі,	
өнеркәсіптік	 өндіріс,	 көтерме	 сауда,	 бөлшектік	 сауда,	 көлік,	 қонақ	 үй	 бизнесі,	 ойын-сауық,	
білім	беру,	денсаулық	сақтаужәне	клиенттерге	қызмет	көрсету	және	т.б.	сияқты.	Пандемия	ке-
зінде	көптеген	ШОБ	түрлеріне	несие	уақытын	шегеруге	және	салықтан	жеңілдіктер	берілді.	
Басқа	секторларда	жұмыс	 істейтін	шағын	және	орта	бизнес,	егер	олардың	бизнесі	пандемия	
мен	 соған	 байланысты	 экономикалық	 құлдырау	 салдарынан	 зардап	 шеккенін	 көрсете	 алса,	
көрсетілген	жеңілдіктерді	алуға	құқылы	болады.	

Сурет	3	–	2017–2020	жылдар	арасындағы	мемлекет	тарапынан	қолдау	
алатын	бағдарламалардың	тиімділігін,	жеткіліктілігін,	 

уақытылы	орындалуын	бағалау

Ескертпе	–	Дереккөз	негізінде	автормен	құрастырылған.

Жоғарыда	берілген	көрсеткіштердің	нәтижелеріне	келетін	болсақ:
 � компаниялардың	50%-дан	астамы,	мемлекеттен	қолдау	алудың	кезеңі	3	аптадан	бастап	

одан	да	көп	уақыт	алғандығын	көрсетті;
 � компаниялардың	34%-ы	бағдарламалардағы	критерийлердің	өзектілігі	мен	орындалуын	

«орташа	деңгейден	төмен»	деп	бағалады;
 � компаниялардың	 50%-дан	 астамы,	 ақпаратқа	 қолжетімділікті	 «орташа»	 деңгейде	 деп	

бағалады;

Бағалау, орташа мəні 

 Банктер Даму банктері жəне Бизнес Ассоциациялар 
 қорлар 

 Тиімділігі           Жеткіліктілігі  Уақытылы орындалуы 

 � компаниялардың	тек	11%-ы	«салықтық	үзілістер»	деп	аталатын	қолдау	шарасы	қаржылық	
жағдайды	тұрақтандыру	үшін	тиімді	деп	санады;

 � банктер	 болса,	 бизнесті	 қолдау	 бағдарламаларындағы	 шарттар	 өзекті	 және	 орындай	
алатын	талаптары	бар	деп	есептейді;

 � зерттеуге	қатысушылардың	айтуы	бойынша,	қазіргі	уақытта	пандемия	NPL	90+	деңгейіне	
әсер	етпеді	деп	мәлімдейді.	

 � қорлар	мен	даму	институттары	тұрғысынан,	мемлекеттік	бағдарламалардың	тиімділігін,	
жеткіліктілігін,	уақытылы	орындалуын	орташа	бағалау	10	бағдарламаның	5,	6-уын	құрады;

 � қорлар	мен	даму	институттары	тұрғысынан	мемлекеттік	бағдарламалар	туралы	хабарлау	
тиімділігінің	орташа	бағасы	10-ның	ішінен	7,	8-ін	құрады;

 � Бизнесті	мемлекеттік	қолдаудың	шаралары	негізінен	елдің	жалпы	даму	стратегиясымен	
байланысты	екенін	айтып	өткен	жөн.

Талқылау

Болжам	жасауға	қажет	ақпараттық	базаның	қамтамасыз	етілуіне	байланысты	туындайтын	
қиындықтарды	атап	өтуге	болады.	Есептеулер	мен	болжамдардың	мүмкін	еместігі	немесе	нақты	
еместігі,	 шағын	 және	 орта	 кәсіпкерлік	 субъектілерінің	 қызметін	 дұрыс	 емес	 статистикалық	
есепке	алудан,	жылдар	бойынша	деректердің	сәйкес	келмеуінен	туындайды.	Сондықтан	барлық	
ақпаратты	мұқият	өлшеу	үшін,	оған	терең	талдау	қажет	болады.

Нәтиже

Берілген	әдістемені	тәжірибеде	қолдану	келесідей	міндеттерді	шешуге	мүмкіндік	береді:
 � экономиканың	кәсіпкерлік	секторындағы	ақпараттық	базаны	жетілдіруді;
 � республикадағы,	 өңірлердегі	және	жекелеген	облыстардағы	шағын	бизнестің	деңгейін	

бағалау	процесін	оңтайландыруды;
 � шағын	және	орта	бизнес	субъектілері	қызметі	тиімділігінің	талдамалық	көрсеткіштерін	

есептеуді;
 � теориялық	 тұрғыдан	 критерийлердің	 жеткілікті	 мәндеріне	 сүйене	 отырып,	ШОБ-тың	

даму	деңгейін	анықтауды.

Қорытынды

Қорытындылай	 келгенде,	 жүргізілген	 талдау	 нәтижесі	 Қазақстандағы	шағын	 және	 орта	
бизнес	секторының	жұмыс	 істеуінің	жай-күйі	мен	тиімділігін	жан-жақты	сипаттайтын	және	
жасалған	индекстің	тәжірибелік	құндылығын	дәлелдейді.	Тағы	да	айта	кететін	жайт,	ол	ШОБ	
тиімділігін	бағалаудың	кешенді	әдістемесінің	бейімділігі	мен	әмбебаптылығы	болып	табылады.

МЕТоДИкА  оцЕНкИ  ЭФФЕкТИВНоСТИ  РАЗВИТИя 
МАЛоГо  И  СРЕДНЕГо  БИЗНЕСА  кАЗАХСТАНА

Aннотaция
Целью	статьи	является	раскрытие	актуальных	на	сегодняшний	день	тем	по	развитию	малого	и	сред-

него	бизнеса	в	стране	и	его	поддержке	со	стороны	государства.	В	данной	статье	проведена	аналитиче-
ская	работа	по	отраслям	малого	и	среднего	бизнеса,	дано	несколько	видов	методических	указаний.	Были	
представлены	определения	и	концепции,	высказанные	несколькими	авторами	относительно	социально-

го	бизнеса,	а	также	показаны	виды	бизнеса,	используемые	в	зарубежной	практике.	В	статье	изложены		
исследования	и	авторские	предложения	ученых,	связанные	с	развитием	и	эффективным	функциониро-
ванием	малого	и	среднего	бизнеса	в	соответствии	с	темой,	и	представлены	результаты	проведенного	
анализа	и	исследования.	Зачастую	развитие	бизнеса	в	регионах	хромает.	Для	его	развития	необходимо	
решение	вопросов	информатизации	со	стороны	государства	и	местной	власти.	Поэтому	мы	считаем,	что	
данное	методическое	руководство	и	несколько	предложенных	решений	будут	приняты	во	внимание.	Мы	
рассчитываем,	что	в	Казахстане	будет	развиваться	база	информатизации,	повысится	доступ	к	различным	
программам	и	законодательным	актам,	касающимся	малого	и	среднего	бизнеса.	Представлены	резуль-
таты	нескольких	анализов	при	изучении	способов	поддержки,	оказываемой	государством	для	развития	
малого	и	среднего	бизнеса	в	Казахстане.	Оценка	эффективности	государственной	поддержки	малого	и	
среднего	бизнеса	проводится	по	показателям	экономической	эффективности	выделенных	средств.	По-
вышение	показателя	социальной	эффективности	свидетельствует	об	интересе	и	вовлеченности	малого	и	
среднего	бизнеса	в	программы	государственной	поддержки	в	Казахстане.

ключевые слова:	предпринимательство,	бизнес,	методические	указания,	государственные	программы,	
индекс,	информационная	база,	модель.

METhODOLOGY  FOR  ASSESSING  ThE EFFECTIVENESS  
OF  ThE  DEVELOPMENT  OF  SMALL  AND  MEDIUM-SIZED  

BUSINESSES  IN  KAZAKhSTAN

Abstract
The	purpose	of	the	article	is	to	reveal	the	current	topics	on	the	development	of	small	and	medium-sized	businesses	

in	the	country	and	support	provided	to	them	from	the	state.	In	this	article,	analytical	work	is	carried	out	on	the	branches	
of	small	and	medium-sized	businesses,	and	several	types	of	methodological	guidelines	are	given.	The	definitions	and	
concepts	expressed	by	several	authors	regarding	social	business	were	presented,	as	well	as	the	types	of	business	used	
in	foreign	practice.	The	purpose	of	the	study	is	to	present	the	research	and	author's	proposals	of	scientists	related	to	
the	development	and	effective	functioning	of	small	and	medium-sized	businesses	in	accordance	with	the	topic,	and	
to	present	the	results	of	the	analysis	and	research.	Often,	business	development	in	regional	regions	is	lagging	behind.	
For	its	development,	it	is	necessary	to	solve	the	issues	of	informatization	on	the	part	of	the	state	and	local	authorities.	
Therefore,	we	believe	that	this	methodological	guide	and	several	proposed	solutions	will	be	taken	into	account.	We	
expect	that	Kazakhstan	will	develop	the	informatization	base,	increase	access	to	various	programs	and	legislative	acts	
related	to	small	and	medium-sized	businesses.	The	results	of	several	analyses	were	presented,	examining	the	support	
provided	by	the	state	to	the	development	of	small	and	medium-sized	businesses	in	Kazakhstan.	The	assessment	of	the	
effectiveness	of	state	support	for	small	and	medium-sized	businesses	is	carried	out	according	to	the	indicators	of	the	
economic	efficiency	of	the	allocated	funds.	The	increase	in	the	indicator	of	social	efficiency	indicates	the	interest	and	
involvement	of	small	and	medium-sized	businesses	in	state	support	programs	in	Kazakhstan.

Key words: entrepreneurship,	business,	methodological	guide,	government	programs,	index,	information	base,	
model.


